
Chapter 1

Genesis

Chapter 1

"Mukutampa, Lesa apangile umuulu ne calo. “Pano pa calo tapali icintu nangu cimo. Imfinshi yali mu ncende iyashika. No
mupashi wakwa Lesa waleendaukafye pamulu wa menshi’Lesa alandile ati, "napabe ulubuto,” efyo no lubuto
Iwaishlebako. ‘Lesa amwene ulubuto, ukutila luli bwino. Apatukenye ulubuto ku mfinshi. *Lesa aitile ulubuto "akasuba,"
ne mfinshi nayo aitile "ubushiku." Kabili kwali ne cungulo elyo kwali no lucelo, ubushiku bwakutampa.’Lesa alandile,
"lekeni pabe ulwelele pakati ka menshi, na menshi yalekane ukufuma ku menshi." "Lesa apangile ulwelele no kwakanya
amenshi ayali panshi ya lwelele ukufuma ku menshi pa muulu wa Iwelele. efyo cali ifyo. *Lesa aitile ulwelele ati
"umuulu." Kwali icungulo kwali no ceelo, mu bushiku bwa bubili.’Lesa alandile ati, "lekeni amenshi ayali panshi ya
muulu yalongene pa ncende imo. “Lesa aitile incende iyauma "icalo,” na menshi ayali pamo aitile "bemba." Amwene
ukuti cili bwino."Lesa alandile ati, "Lekeni pa calo pamene ifyani: ifilimbwa ifiponya impupu nefimuti ifiseeka ifisabo
ifyo impupu shaba mufisabo, cila cintu ukulingana no musango waciko." fyofine efyo cali. “Napa calo pali menene ifyani,
ifilimbwa ifimena ifyakwata impuupu, nefimuti ifiseekako ifisabo ifyo impuupu shaba mifisabo mu misango wafiko. Lesa
amwene ukweba ati na ciwama. “Kabili kwali ne cungulo kabili na ku maca, ubushiku ubwalenga shitatu."Lesa alandile
ati, "Lekeni mu mulu mube ulubuto ulwa kulekanya akasuba no bushiku kabili fileba ifishibilo, ifyanshita, inshiku ne
myaka. “Lekeni mu mulu mube ulubuto ulwa kulapeela ulubuuto pa calo." ifyo fine efyo cali.“Lesa apangile ulubuto
lubili ulukulu, ulwakulishe lwalesanika akasuba, no Iwacepeleko Iwalesanika ubushiku. Apangile ne ntanda pamo. "Lesa
afibikile mu mulu pakuti filepeela ulubuto pa calo. *Pakuti filepela ulubuto akasuba kabili filepela ulubuto ubushiku, no
kulekanya ulubuto ne mfinshi. Lesa amwene ukwebati na ciwama. °Kabili kwali icungulo kabili kwali na ku maca,
ubushiku ubwalenga shine.”Lesa alandile ati, "Lekeni mu menshi mwisule ifibumbwa ifyabumi ifingi, nefyoni ifipupuka
pa calo mulwelele." *Lesa alengele ifibumbwa ifikulu ifyamuli bemba, nefibumbwa fya bumi ifya misango yonse,
ifibumbwa ifyenda ifyaisula mu menshi monsefye, nefyoni ifipupuka ifya misango yonse. Lesa amwene ukwebati
naciwama.”Lesa alifipalile, alandile ati, "Fyalaneni kabili mufule, mwisule mu menshi muli bemba. Lekeni ifyoni fifule
pa calo." ®Kabili kwali icungulo kabili kwali na ku maca, ubushiku ubwalenga shisano.”Lesa aladile ati, "Lekeni pa calo
pabe ifibumbwa ifyabumi, umwabela umusango wafiko." Ifitekwa, ifintu ifikalaba, ne nama sha mumpanga, cila cimo
umwabela umusango wafiko." Ifyo fine efyo cali. “Lesa alengele inama sha mumpanga mu misango yashiko, ifitekwa mu
misango yafiko, nafyonse ifikalaba panshi mu misango yafiko Amwene ukwebati na ciwama.”Lesa alandile ati,
"Natupange umuntu mu cipasho cesu, uwapala fwebo. Lekeni akwate ukulateka isabi ilya muli bemba, pafyoni fya
mulwelele, pa fitekwa ifya pa calo conse, napa fintu ifikalaba ifikalaba pa calo.” “Lesa apangile umuntu mu cipasho
cakwe. Mu cipasho cakwe amupangile. umwaume no mwanakashi efyo abapangile.”Lesa alibapalile no kubeba ati,
"Fyaleni, kabili fuleni. Mwisule pa calo, kabili no kupatalalika. Muleteka isabi ilya muli bemba, ifyoni ifyamulwelele, na
pa fintu fyonse ifya bumi ifyenda pa calo." *Lesa alandile ati, "Moneni, na mipeela ifilimbwa fyonse ifiseekako impupu
ifili pa calo conse, ne fimuti fyonse ifiseka umwaba impupu. Efili nokuba ifyakulya fyenu.”Kufinama fyonse ifya pa calo,
ku fyoni fyonse ifya mu mulu, na kuli fyonse ifikalaba pa calo, na kufibumbwa fyonse ifipema ifyaba no bumi na fipeela
ifimenwa ifiteku efyo fyakulalya." ifyo fine efyo cali. *Lesa amwene fyonse ifyo apangile. Moneni, nafiwama. kabili kwali
icungulo kabili kwali na ku maca. ubushiku ubwalenga mutanda.

Chapter 2

'Elyo imyulu ne calo fyapwishishiwe, nafyonse ifyamweo fyaisushiwemo. ’Pa bushiku bwacine lubali Lesa afikile
kumpela yancito yakwe intu abombele,elyo ali mukutusha pa bushiku ubwacine Iubali ukufuma kuncito yakwe. *Lesa
apalile ubushiku bwacine lubali no kubucindamika,pantu emubushiku buntu atushishemo ukufuma kuncito yakwe
yonse iyo abombele iya bubumbo bwakwe.'Ifi efyabombeke ukulosha kumyulu ne calo,ilyo fyapangilwe, pabushiku
buntu Yawe Lesa apangile icalo nemyulu. °Icimpusa conse icamumpanga cali tacilabamo mu calo, tapali icimuti
campanga icashimpilwe, pakutila Yawe Lesa ali talapela imfula pa calo, kabili tapali umuntu uwakulalima umushili.
*Nomba fubefube aimine ukufuma pa calo no kutapilisha umushili onse.’Yawe Lesa apangile umuntu ukumufumya
kulukungu lwakumushili, nokupemenamo mumyona yakwe umupu wamweo, no muntu ashileba icilbbumbwa camweo.
*Yawe Lesa abyele ibala kukabanga, mu Eden, na mulya abikilemo umuntu uo apangile.’Ukufuma kumushili Yawe Lesa
Pngile icimuti conse ukukula icali icawama ku menso nge cakulya. Muli ifi emwali icimuti camweo icali pakati kebala,
necimuti camano ayawama nayabi. ’Akamana akapitile mu Edeni akakutapilisha mwibala .Ukufuma muly kapatukene
no kubamo utumilonga tune."Ishina lyakamana kacimo nika Pishoni. Ekamana ekamana akatapilisha impanga yonse iya
Havila,umwaba golide. “Golide wamuli ilya imganga aliwama. Mwaliba na bideliamu elyo namabwe ya oniyx."Ishina
lyakamana kacibili nika Gihoni. Ekamana katapilisha impanga yonse iya Cushi. “Ishina lyakama kacitatu nika Tgrisi,
katapilisha impanga yonse iya Ashuri. Ishina lyakamana kalenga bune nika ufrate**Yawe Lesa abulile umuntu no
kumubika mwibala lya Edeni kukulilima no kuliwamya. *Yawe Lesa akambishe umuntu , no kutila, "Kucimuti conse ica
mwibala kuti walyako mukukakuluka. "Nomba kucimuti camano yakwishiba icisuma ne cibi , taufwile ukulyako, pantu
mubushiku ukalyako, mucinefye ukafwa."°Elyo Yawe Lesa atile , "Taciweme icakutila umuntu abe eka. Ndemupangila

Chapter 3

n 19

kafwa wakwe uwawamisha kuli ena."” “Ukufuma kumushuli Yawe Lesa apangile inama yonse iyamumpanga ne coni
conse icamulwelele. Fyonse ifyo umuntu aleita icibumbwa conse icamweo ecali ishina lyaciko. *’Umuntu apele amashina
kunama shonse, kufyoni fyonse ifyamulwelele, na kunsoka shonse ishamumpanga. Lelo ku muntu umwine eka takwali
kafwa wakwe uwalingile ukuba naena.”Yawe Lesa aponeshe umuntu muntulo utwashika, ilyo muntu asendeme. Yawe
Lesa abulile ulubafu lumo ukufuma ku muntu, nokwisalapo umunofu apo afumisheulubafu. “Nakulubafu ulo Yawe Lesa
abulile ukufuma ku muntu , apangilemo umwanakashi no kumuleta ku muntu. *Elyo umuntu atile, "pali ino nshita, uyu
lifupa lyamumafupa yandi, nakabili munofu wamumunofu wandi. Akulaitwa 'umwanakashi,' pantu abulilwe ukufuma
ku muntu."*Eico umwaume akasha wishi na nyina , akalambatila ku mukashi wakwe,kabili bakaba umubili umo. *Bali
ubwamba bonse babili,umwaume no mukashi wakwe,lelo tabali nansoni.

Chapter 3

'Nomba insoka yali ayacenjela ukucila ifiswango fyonse ifyampanga isho Yawe apangile.Yalandile ku mwanakashi,
"Cacine Lesa alandile ati, 'Tamuli nakulya ku cimuti conse ica mwibala'?" ‘Umwanakashi alandile ku nsoka ati, "Tulalya
kufisabo fya kufimuti fya mwibala, ’lelo ukulosha ku cisabo cakucimuti capakati kebala, Lesa alandile ati, 'Mwilalyako
kulici,Nangulafye ukwikatako,lyena mukafwa."“Insoka ya landile ku mwanakashi, "mucine tamwakafwe. °Pantu Lesa
ena alishiba ukutila ubushiku mukalyako amenso yenu yakashibuka, nakabili mukaba nga Lesa, abaishiba ubusuma no
bubi." “Ilintu umwanakashi amwene ukuti icimuti cisuma ukulya, nakabili calemonaka bwino mu menso, nakabili
icimuti calemoneka icisuma kukupanga umo ukuba uwa mano, umwanakashi asabileko ne fisabo fimo alya.Elyo fimbi
ayapelako umulume wakwe uyo baleikala na ena, naena alilille.’Elyo bonse babili amenso yabo yaisuka, baishiba ukuti
bali ubwamba.Epakubilinkanya amabula ya mukunyu no kupanga ifya kuikupa abene. °Cilya baufwa iciunda cakwa
Yawe Lesa cileenda mwibala mucungulo kasuba, elyo umuntu no mukashi wakwe batinine Yawe Lesa bafisama na
mufimuti fya mwibala.’Yawe Lesa aitile umuntu no kulanda ati kuli ena, " Ulikwisa?" “Umuntu alandile ati, " ningufwa
ilyo muli mwibala, eco ningumfwa umwenso, pantu ndi ubwamba eico nifisama." "Lesa alandile ati, "Nani wakweba ati
uli ubwamba? Bushe naulya ku cimuti na kulesesheko ukutila wilalyako?"“Elyo umutu alandile ati, "umwanakashi
mwampele ukuba na ena, ewampele ifisabo ukufuma ku cimuti, nanebo epa kulya." “Yawe Lesa alandile ku mwanakashi
ati, " ni nsoka ya cimbepa, nanebo epa kulya."""Yawe Lesa alandile ku nsoka ati, "Pamulandu wa citefi, watipwa webo
weka pafitekwa fyonse na pa finama fyonse ifya mumpanga. Ukalaendala pakafumo, ukalalyafye ulukungu mu shiku sha
mweo obe onse. “Nkabika ukupatana pakati kobe no mwinakashi, kabili na pakati kabuffyashi bobe no bufyashi bwa
mwanakashi.akula kuma ku mutwe, naena ukala musuma kucishishili."*Ku mwanakashi alandile ati, "Nkakufushisha
ubukali pakukwata abana; ukalaufwa ubukali pakufyala abana. Ukalakabila umwaume obe, lelo naena akulaba kateeka
pali webo.""Kuli Adam alandile ati, "Pamulandu wkumfwila kwishiwi lya mukashi obe, elyo waly na kucimuti,ico cintu
nakulesesheko, nalandile ati,taufwile ukulyako; watipwa umushili pamulandu obe; wakulacula pakumona ifyakulya
inshiku shonse mu mweo obe. “Fikalamenya imyunga na ficilasa, lelo webo ukalalya ifilimwa fya mwibala. "Nikwilibe
lya pa mpumi yobe epo ukalamwena umukate, mpaka ukabwelele ku mushili, uko wafumine eko ukabwelela. kulukungu
wali, nakabili eko ukabwelela."*Umuntu aitile umukashi wakwe ishina ati Efa pantu ali nyina waba mweo bonse. “Yawe
Lesa apangile Adam pamo no mukashi wakwe ifyakufwala fyampapa no kufwika.”Yawe Lesa alandile ati, "Nomba
umuntu aba kwati nifwebo, uwaishiba ububi no busuma. Nomba talimukusumishiwa ukufika ukuboko kwakwe ,
ukusaba kucimuti ca mweo no kulya, kabili nokwikala mukutwililila." ®Eco Yawe Lesa epakutamfya umuntu mwibala lya
Eden, pakutila alelima umushili uyo afumineko. *Panuma Yawe Lesa afumyamo umuntu mwibala, kabili abikilemo
bakelumbi ku kabanga mwibala lya Eden, elyo nomupanga watwa kubili kubili, mukucingilila ku cimuti ca mwibala.

Chapter 4

'Elo nomba Adamu asendeme no mukashi wakwe Efa nao alikwete ifumo kabili nokufwala Kaini. nokulanda ati,
"Yahweh nalenga ukufyala umwana umwaume." “Kabili panuma akonkeshepo ukufyala Abele. Nomba Abele ali ni
kacema wa mikooko, lelo kaini ena ali mulimi.’Nomba ilyo papitile inshiku Kaii atwele ifisabo ifya mumushili ifyakutuula
kuli Yahweh. ‘Abele nao wine, atwele amabeli aya mu mukuni wakwe ifyanona. Elyo Yahweh atemenwepo umutuulo
uwakwa Abele, ‘lelo Kaini ena tamusekelele pamo no mutuulo wakwe. Kabili Kaini alikalipe sana, ne mpumi yakwe yali
ponene.’Elyo Yahweh alandile kuli Kaini ati, "Cinshi ico wakalipila ifi kabili cinshi ico impumi yobe ya ponena? Bushe na
webo ngawacita icisuma tekuti nkutashe? 'Nomba ngataucitile icisuma, wishibe ukweba ati, Ububi na bukufisamina pa
mwinshi obe bulefwaya webo, bushe walacimfya."*Awe Kaini aebele Abele munyina ati, "Twende mu mpanga, Nomba
lintu bali mu mpanga, Kaini afukukila munyina Abele no kumwipaya. *Elo Yahweh aipushe Kaini ati, "Bushe Abele
munonko alikwisa? "nao aeba ati nshishibe. Bushe ninebo uwa kusunga munyinane? °Elyo Yahweh amweba ati, "Cinshi
ico ucitile? umfwa umulopa wakwa munonko ulekuuta kuli nebo mu mushili. "Nomba webo watipwa ukufuma panshi
apa yasamuna akanwa kwakwe ku kupokelelela imilopa yakwa munonko mu minwe yobe. “Ilyo wakulima umushili,
tawakula kupela ifisabo. kabili tawakulatuusha, wakulaseyafye pa calo.""Ilyo Kaini alanda kuli Yahweh ati, "uku
kukandwa kwankosela sana. “Moneni, mwantamfya pa calo ukufuma muli buno bushiku, kabili shelemonekela ku
menso yenu. Nakulaseyafye pa calo ukwabula ukutusha, na onse uuli nokuukumanya akanjipaya." *Elyo Yahweh
amweba ati, "Awe nga cakweba ati umuntu aipaya Kaini, ali nokucula kucilandushi candi imiku cine lubali." kanshi

Chapter 5

Yahweh epa kubika icishibilo pali Kaini pakweba ati onse uwamukumanya ekamwipaya.°Awe Kaini alifuminepo pa
menso yakwa Yahweh, aya mukulaikala na mu calo ca Node ku kabanga aka Edeni. "Kabili Kaini asendeme no mukashi
wakwe, nao alikwete ifumo no kufyala Enoke. Elyo atampile ukukula umusumba awinika ne nshina lya mwana wakwe
Enoke."Elyo Enoke nao epa kufyala Iradi. Iradi nao afyala Mehuyaele. Mehuyaele nao afyele Metushaele, na Metushaele
nao afyele Lameke. “Kabili Lameke ena aupile abanakashi babili. Ishina lya wakubalilapo ali ni Ada, ne shina lya mu
nankwe ali ni Sula.”’Ada epa kufyala Yabali. Kabili pa bantu bonse abaleikala mu matenti nokulateka inama, Yabali
ewatampilepo ukulaikala mu matenti no kulateka inama. “Neshina lyakwa munyina ali ni Yubali, kabili Yubali
ewatampilepo ukulalisha insango ne mitolilo. “Elyo Sila afyele Tubali-Kaini, uwalefula ifintu ifyamisango misango
iyafibombelo ifya mukub nefya cela. No mukashi wakwa Tubali-Kaini ali ni Naama.”Elyo Lameke aebele abakashi
bakwe, Ada na Sila amashiwi yakweba ati, "Umfweni ishiwi lyandi imwe bamuka Lameke; kutikeni amashiwi yandi:
nebo ninjipaya umuntu pamulandu wakweba ati alincenene, mulumendo eo njipeye, pamulandu wakwebati ali
ngumine. “Uukepaya Kaini nga akakandwa imiku cine lubali, ninshi uwaipaya Lameke ena ali nokukandwa imiku
amakumi cine lubali na cine lubali."*Kabili Adamu asendeme no mukashi wakwe nao afyele umwana umwaume noku
mwinika ishina ati Sete, pantu umwine alandile ati, "Yahweh apyamishishapo umwana umbi pali Abele, untu Kaini
aipeye." *Sete nao afyele umwana umwaume kabili ena amwinike ishina ati Enoshe. pali ilya nshita efyo ukulilila
kwishina lya kwa Yahweh kwa tampile

Chapter 5

‘Ici ecalembwa camfwalwa shakwa Adamu. Ubushiku bumo ubo Lesa apangile umuntunse, abapangile mu copasho
cakwe. ‘Umwaume no mwanakashi alibapangile. Alibapalile no kubenika ubuntunse ilyo bapangilwe.’Ilyo Adamu aikele
imyaka 130, aishileba wishi wa mwana umwaume mu cipasho cakwe, panuma yacikope, aishileita ishina lyakwe Sete.
“Panuma Adamu aishileba wishi wakwa Sete, aikele imyaka 800. Aishileba wishi wabana abengi bonse abaume na
banakashi. °’Adamu aikele imyaka 930, no kufwa.’Tlyo Sete aikele imyaka 105, aishileba wishi wakwa Enoshe, ‘panuma
talaba wishi wakwa Enoshe, aikele imyaka 807 nokwisaba wishi wabana abaume naba nakashi. *Sete aikele imyaka 912,
no kufwa.’Ilyo Enoshe akwete ukwikala imyaka 90 aishileba wishi wakwa Kenani. "Panuma talaba wishi wakwa Kenani,
Enoshe aikele imyaka 815. Aishileba wishi wabana abengi abaume nabana abanakashi. "Enoshe aikele imyaka 905 kabili
no kufwa."Ilyo Kenani akwete ukwikala imyaka 70 aishileba wishi wakwa Mahalalele. “Panuma talaba wishi wakwa
Mahalalele, Kenani aikele imyaka 840. aishileba wishi wabana abengi abaume na bana abanakashi. “Kenani aikele
imyaka 910 no kufwa."Ilyo Mahalalele akwete ukwikala imyaka 65 aishileba wishi wakwa Yarede. *Panuma talba wishi
wakwa Yarede, Mahalalele aikele imyaka 830. Aishileba wishi wabana abengi abaume nabana abanakashi. "Mahalalele
aikele imyaka 895 kabili no kufwa.”Ilyo Yarede aikele imyaka 162 aishileba wishi wakwa Enoke. *Panuma talaba wishi
wakwa Enoke, Yarede aikele imyaka 800. Aishileba wishi wabana bonse abaume nabana abanakashi. “Yarede akwete
ukwikala imyaka 962 kabili no kufwa.”'Ilyo Enoke akwete ukwikala imyaka 65 aishileba wishi wakwa Metusela. “Enoke
ayendele na Lesa imyaka 300 panuma talaba wishi wakwa Metusela. Aishileba wishi wabana abengi abaume nabana
abanakashi. “Enoke aikele imyaka 365. “Enoke ayendele na Lesa, kabili no kuya, Lesa alimusendele.”Ilyo Metusela
akwete ukwikala imyaka 187 aishileba wishi wakwa Lameke, *panuma talaba wishi wakwa Lameke, Metusela aikele
imyaka 782 aishileba wishi wabana abengi abaume nabana abanakashi. “Metusela aikele imyaka 969 no kufwa.”Ilyo
Lameke akwete ukwikala imyaka 182 aishileba wishi wamwana umwaume. “Aleitwa ishina lyakwe Noa, alandile, "uyu
ena akatupela ukutusha ukufuma ku mulimo no kukalipwa kwa maboko yesu, uyo tufwile ukucita pamulandu Yahweh
atulipile.”Lameke aikele imyaka 595 panuma talaba wishi wakwa Noa. aishileba wishi wabana abengi abaume nabana
abanakashi. *Lameke aikele imyaka 777 no kufwa.”Panuma NOa akwete imyaka 500, aishileba wishi wakwa
Shemu,Hamu, na Yafete.

Chapter 6

'Caishile palwa ilyo umuntunse atampile ukusandana pa calo na bana abanakashi balifyelwe kuli ena, “ati abana bakwa
Lesa abaume bamwene balya bana abanakashi abantunse bali abatemwikwa. Balisendele abanakashi babo, cila umo uyo
asala. ’Yahweh alandile, "Umupashi wandi tawakashale mubuntunse umuyayaya, apo bali bumubili. Bakekala imyaka
umwanda umo na makumi yabili 120."*Amapaka bali pa calo muli shilya shiku, na kunuma. Ici cacitike ilyo abana bakwa
Lesa abaume baupene nabana abanakashi ababaume, balikwete nabana nabo. Aba bali baume bamaka abakale, abaume
balulumbi.’Yahweh amwene ubulwani bwa muntunse bwali bukalamba mu calo, nokucetekela konse ukwa
matontonkanyo ya mitima yabo yali ya bubifi mukukonkanya. *Yahweh alilangulwike ukuti apangile umuntunse pa calo,
neci calimupele ubulanda kumutima wakwe.'Yahweh alandile, Nkafumya umuntunse uyo na bimbile ukufuma palwelele
Iwa calo--umuntunse ne nama, nefintu fyenda panono ne fyuni fya mulwelele, pafyo ndi mukalamba ubwelela
nalifingile." *Lelo Noa alisangile ubwfwilisho mu menso yakwa Yahweh.’Ifi fyalecitika pali Noa. Noa ali muntu
umulungami, tatunganishiwe pabantu abo bailya nshita yakwe Noa aleenda na Lesa. '’Noa aishileba wishi wabana
abaume batatu: Shemu, Hamu, na Yafete."Icalo calyonaike intanshi yakwa Lesa, caiswilemo fye ulukakala. “Lesa
alimwene icalo; Moneni, cali icaonaika, ifya mubili fyonse fyalikwete ukonaika munshita ilya pa calo.”Lesa alandile kuli
Noa, "Ndimukumona ninshita nomba yakubika fyonse ifya mubili ku kupwa, icalo caisulamofye ulukakala ukupitila muli

bena.Mu cishinka nkafyonaula kumo ne calo. “Paanga icombo palobe ku mbao shafi muti fyakosa, paangamo ifyumba
mukati kacombo, no kubikako na penti mukati na kunse. “Ifi efyo ukapange: Ubutali bwa combo bufwile ukukwata 300
ifipimo; mubukulu bwa ciko kuba 50 ifipimo, ukulepa kwaciko cibe 30 ifikomo.*Paanga umutenge ku combo, no
kupwisha pacipimo ukufuma pamulu lubali. Ukabike umwinshi mumbali ya combo no kubikamo ifiputulwa ifili fitatu,
cimo panshi, cimo pakati elyo cimo pamulu. "Umfwa, ndi nokuleta ukubunda kwa menshi pano pasonde, ukonaula
fyonse ifyamubili nafyonse ifibumbwa fipema pamo pesamba lya muulu.Conse icili pesonde cikafwa.Lelo nkapanga
icipangano candi na webo. Ukengila mu combo, nabana bobe abaume ,na bakashi bobe, nabakashi babana bobe abaume
pamo na webo. “Fyonse ifibumbwa ifya mweo fyabumubili, nafibili fibili cila musango ufwile ukafileta mu combo,
Ukafisunge ifyabumi pamo na webo, fyonse ifilume ne fikota.”Ifyoni ne misango yafiko, ne nama ne misango yafiko, ne
fyenda fyonse pamushili ne misango yafiko, na fibili fibili pali fyonse fikesa kuli webo no kufisunga ifya bumi.
“Ukakolonganike palobe cila musango wa fyakulya ifiwa no kufisunga, pakuti fikabe ifyakulya fyobe na bena.
alicitile ico. Ukulingana nafyonse ifyo amukonkomeshe, alicitile.

" 22

Noa

Chapter 7

'Elyo Yahweh alandile kuli Noa; patama webo, na bonse aba mulupwa lobe, muli cibwato, pantu ni webo nasanga ukuba
umololoke muli ino nkulo. *Panama shonse ishishakowela ulebulapo apa cine lubali napa cine lubali, icilume ne cikota,
elo panama ishakowela shena ulebulapo shibili shibili iillume ne ikota. *Kabili na pafyoni fyonse ifipupuka mulwelele,
napo ulebulapo ifilume cine lubali ne fikota cine lubali, uli nokubulapo pali cila musango pakwebati ifi ifya bumi fuloba
pano pa calo conse.’Pantu kwashalafye inshiku cine lubali elyo ndino kulosha imfula pali cino calo panshiku amakumi
yane ,yena ikaloka akasuba no bushiku. Kabili efyo ndi nokulofya consefye ico napanga pali cino calo." *Kabili Noa
alicitile fyonse ifyo Yahweh amwebele.’Kabili Noa akwete imyaka imyanda mutanda ilyo mulamba aishile pano pa calo.
"Elyo Noa alipateme muli cibwato, ena na bana bakwe abaume, no mukashi wakwe nabakashi babana bakwe milyo
mulamba talaisa.’Inama shonse ishishakowela ne nama shonse ishakowela ne fyoni fyonse ifipupuka na fyonse
ifikalamba pamushili. °Fyalishile ingila fibili muli cibwato umwali Noa, icilume ne cikota, ngefyo Lesa alandile kuli Noa.
Nomba ilyo papitile inshiku cine lubali elyo mulamba aishile pa calo."Mumwaka untu Noa afikile pa myaka imyanda
mutanda, mu mwenshi uwalenga bubili, pabushiku ubwazlenga ikumi limo na cine lubali, pali ubu bwine bushiku epo
utumfuku mfuku utwa menshi tonse twalepwike ne fipunda fyonse ifya mu muulu fyaliswike. “Kabili imfula yalilokele
pano calo inshiku amakumi yane akasuba no bushiku.”Pali ubu bushiku bwine bushiku epo Noa, na bana bakwe
abaume, Shemu, Hamu, na Yafete, no mukashi wakwa Noa pamo nabakashi ba bana bakwe batatu balingile muli
cibwato. “Bena balingilemo ne misango yonse iyanama sha mu mpanga ne misango yonse iya fitekwa, imisango yonse
iyafikalaba pa calo, imisango yonse iya fyoni, ne misango yonse iya fipupuka.'’Awe fyonse ifya bumi fibili fibili, icilume
elyo ne cikota fyalingile muli cibwato pamo na Noa. *Kabili, fyalingilemo, icilume ne cikota, fyonse ifyabumi, ukulingana
nefyo Lesa alandile kuli Noa. Elyo Yahweh alimwisalile mukati.”Kabili mulamba ali pano pa calo inshiku amakumi yane
na menshi yaile yalefulilakofye no mupiita cibwato naco caile cileelelela pa menshi ayali pa muulu wa calo. *Awe
amenshi yalikumene pano pa calo conse kabili yalile yalefulilakofye, lelo icibwato cena caile cileelelelafye pa mu muulu
wa menshi.”Awe amenshi yalikumene pano pa calo conse icakwebati impili shonse ishitali pesamba lya muulu shasukwa
shaibila. “Amenshi yalibiishe impili ukufika ku mata ikumi limo nayasano shonse shalibiile.”Kanshi ifintu fyonse
ifyabumi ifyenda pa calo fyalilobele, ifyoni, ifitekwa inama sha mu mpanga, na fyonse ifikalaba pa mushili pamo na
bantu bonse. “Fyonse ifyali no mupu wa bumi ifipemena mumyona fyalifwile, fyonse ifyali pa mulandu®Kanshi efyo
Lesa aonaule pa calo ifintu fyonse ifyali no bumi, umuntu, inama, ifikalaba pa mushili ne fyoni fya mulwelele, fyonsefye
alifyonaule pa calo. Abapuswikepofye ni Noafye nabo ali nabo muli cibwato. **Kabili ilyashi lyaliswile pano pa calo
inshiku umwanda umo na makumi yasano.

Chapter 8

'Elo Yahweh aibukishe Noa ne nama sha mumpanga shonse ne fitekwa fyonse fintu ali nafyo muli cibwato, kabili Lesa
alengele umwela ukwima pano calo, na menshi yatampile ukukama. *‘Utumfukumfuku twa menso ayengi nefipunda fya
mu muulu fyalisalikwe, efyo ne mfula yalekele ukuloka. °Na menshi yatampile ukukama pano calo, yaile yalekamafye
panono panono; elyo panuma ya nshita umwanda umo na makumi yasano amenshi yalikamine.’Nomba pa bushiku
ubwalenga ikumi na cine lubali ubwa mwenshi walenga cine lubali icibwato caishile shika pa muulu wa mpili sha
ararati. ‘Amenshi yena yaleyha yalekama ukufikafye na mu mwenshi walenga ikumi, Elyo pa bushiku bwantanshi ubwa
mwenshi uwalenga ikumi, pamuulu wa mpili palitampile ukumoneka.’Nomba pa kupwa kwa nshiku amakumi yane Nao
aliswile iwindo lya cibwato ico apangile. 'Elo atumine mwankole nao alifumine aya aleletafye yasukwa amenshi yakama
pano calo.’Kabili atumine inkunda pakuti eshibe nga cakutila amenshi nayakama pano panse. ‘lelo inkunda tayasangile
nangu pamo apakuti inyante amakasa, eico yalibwelelemo kuli Noa mu cibwato pantu amenshi yalifye pano calo ponse.
nao alitambke ukuboko no kuingisha muntu ali muli cibwato.”Kabili aliloleleko ishiku nashimbi cine lubali elyo napeka
alibwekeshepo ukufumya inkunda muli cibwato. "Awe ku nshiku yaku cungulo inkunda yalibwelele kuli ena. moneni! ku
kanwa ka nkunda kwali ibula lya muolife ilya sabwa. Eico Nao aishibe ukuti amenshi nomba nayakamako amenshi
ukufuma pano calo. “Kabili aliloleleleko inshiku na shimbi cine lubali, elyo alitumine inkunda nayo tayabwekeshepo

Page 6 of 439 generated on Wed Apr 30 21:18:54 2025



Chapter 9

ukubwelela kuli ena napeka.”’Nomba mu mwaka uwalenga imyanda mutanda naumo, pabushiku bwa kutampilapo
ubwa mu mwenshi wantanshi, emo amenshi yonse yakaminemo pano calo; kabili Nao afumishepo inkupiko pali cibwato
nokulolesha, kabili moneni, pamuulu wa mushili ponse napoma. “Nomba mu mwenshi uwalenga bubili, pabushiku
ubwalenga amakumi yabili na cine lubali ubwa mu mwenshi, elyo pano calo ponse pauminine.”Elyo Yahweh aebele Noa
ati, ®"Fumamo muli cibwato, webo no mukashi obe na bana bobe abaume pamo nabakashi babo. "Patulamo fyonse ifya
bumi fintu uli nafyo, ifipupuka pamo ne nama sha mu mpanga elyo ne nama vshonse ishikalaba pa calo, pakwebati
shifule pa calo kabili shifyalane no kufula pa calo."*Awe Noa alipatwikemo muli cibwato, kumo no mukashi wakwe
nabana bakwe abaume nabakashi babana bakwe. “Conse ica bumi mu musango waciko, inama yonse, icikalaba conse, ne
coni conse, na conse icenda pano pa calo, fyalipatwikemo muli cibwato.”Elyo Noa akuulile Yahweh icipailo, abulilepo ne
nama shimo pashasanguluka na pafipupuka fyonse atula no mutuulo wa koca pa cipailo. Ilyo Yahweh aumfwile ubwema
ubusuma, “elyo Yahweh alandile ati, "Nshakabwekeshepo napeka ukutipa umushili pamulandu no muntu, pakuti
umutima wa muntu ulolafye lyonse kububi ukutulafye ku bwaice bwakwe; kabili nshakabwekeshepo napeka ukwipaya
ica bumi conse kwti nifi nacitile. “Pantu inshiku shonse isho icalo cili no kubako, ukubyala imbuto no kusombola, inshita
ya kutalala ne nshita yakukaba, inshita yampepo ne nshita yalusuba, ubushiku na kasuba, tafyakaleke ukulabako."

Chapter 9

'Kabili Lesa lipalile Noa naba bakwe abaume no kubeba ati, " fyalaneni, mufule mukumene pa clo ponse. “Ifya bumi
fyonse ifya pa calo ne fipupuka fyonse ifya mu mulu, na fyonse ifikalaba pa mushili, ne sabii lyonse ilya mu mumana
fikalatwalilila ukulamitiina kabili fikalaba no mwenso kuli mwebo. Kabili nafipela mu maboko yenu.’Kabili fyonse ifya
bumi mukalelya. Fyonse namipela, ngafilya fine na mipele umusalu. “Lelo tamufwile ukulalya inama umuli umulopa,
pantu ni mu mulopa emwaba ubumi.’Elyo kabili, umulopa wa bumi bwenu di no kulaufwaya. Ndi nokulaufwaya ku
cabumi conse; ku muntu onse uwaipaya munyina, nako kwine ndi nokufwayako ubumi bwa muntu. ‘Uyo onse
uwasumya umulopa wa muntu, nao wine bakasumye umulopa wakwe, pantu umuntu abumbilwe mu cipasho cakwa
Lesa. 'Nomba mwebo, fyalaneni, musandane, mufule sana pa calo no kufulilako."*Kabili Lesa alyebele Noa nabana bakwe
abaume abo ali nabo ati, *’Nanebo nomba nalapangana na mwebo icipangano pamo nabana benu abakala mikonkapo,
na kufya bumi fyonse fintu muli nafyo, ifyoni, inama sha mu mpanga ne fya bumi fyonse ifya pa calo fintu muli nafyo,
ukutampila pali fyonse ifya pa calo."Nebo napangana na mwebo icipangano ukwebati, ifya bumi fyonse tafyakatale
afyonaulwa ku menshi ya mulamba napeka. Kabili mulamba takonaule icalo napeka." “Kabili Lesa alikonkenyepo
ukwebati, "ici ecikaba icishibilo ica cipangano nalapangana na mwebo nafyonse ifyabumi fintu muli nafyo, ici cipangano
cakulabako lyonse umukalakonkanina inkulo. *Nabika umunkola mfula wandi mu mukumbi, kabili eukalaba icishibilo
ca cipangano ico napangana ne calo."Nomba ilyo naleta amakumbi pa calo, elo umunkolamfula ukalamoneka mu
makumbi, *kabili nkalaibukisha icipangano candi ico na pangene na mwebo pamo nefya bumi fyonse; Amenshi
tayakatale napeka ukuba ni mulamba uwaonaula ifintu fyonse ifya bumi.’kabili umunkolamfula ukalamoneka mu
makumbi, na nebo nkalaumona no kwibukisha icipangano ica kutwalilila ico nebo ne Lesa napangana nefya bumi fyonse
ifyapano calo." "Elyo Lesa aebele Noa ati, "Ici ecishibilo ca cipangano ico nebo napanga ne fyabumi fyonse pa
calo."*Abana abaume abakwa Noa abo afumine nabo muli cibwato ni Shemu, Hamu, na Yafete. na panuma, Hamu afyele
Kenani. ®*Aba batatu ebali abana abaume abakwa Noa, ni kuli aba bene emwafumine abantu bonse abasalanganina pa
calo.”Awe Noa ena ali mulimi, kabili ena ewabalilepo ukulima imyangashi. *Ilyo amwineko umwangashi no ku kolwa
akolwa, elyo afuula insalu mwitenti lyakwe.”Nomba Hamu wishi wakwa Kenani ali mwene wishi alifye ubwamba aile
eba ba munyina babili abali panse. “Elyo Shemu na Yafete babulile insalu baibika pa nkombe shabo bonse elyo balaya
cimfutenuma. Efyo bailefimba wisabo uwali ubwamba, ninshi nabalolesha kkumbi, pa kukanamona wishi uwali ubwaba.
“Lintu Noa akololweke elyo aishile ishiba ico umwana wakwe acitile kuli ena. *Elyo Noa alandile ati, "Kenani abe
uwatipwa. Akalaba umusha wabasha kuli ba munyina."*Napeka Noa alandile ati, "Abe uwacindikwa Yahweh, Lesa
uwakwa Shemu, nomba Kenani ena akalaba umusha wakwa Shemu. “Lesa engalundilako Yafete impanga iikulu, kabili
engamuleka aleikala mu matenti ayakwa Shemu. Kenani ena akaleba umusha wakwe."*Nomba panuma ya mulamba
alikele imyaka imyanda itatu na makumi yasano. “Kanshi inshiku shonse isho Noa aikele shali imyaka imyanda pabula
na makumi yaano, elyo afwa.

Chapter 10

'Kabili uku ekufyalwa kwa bana abaume abakwa Noa, Shemu, Hamu, elyo na Yfete. Nomba ilyo mulamba apwile elyo
batampile ukufyala abana.’Abana abaume bakwa Yafete bali ni Gomere na Magoge na Madai na Yabani na Tubali na
Mesheke na Tirashi. Nabana abakwa Gomere bali ni Ashikenasi na Rifati na Togarma. ‘Nabana abaume abakwa Yabani
bali ni Elisha na Tarshishi, Kitimu na Dodanimu. *Muli aba emwafumine abantu abekala mu filila abasalangaina no
lulimi Iwabo, ukulingana no lupwa Ilwabo, ukulingana no mutuundu wabo.’Abana abakwa Hamu bali ni Kushi na
Misraimu na Puti na Kanaai. 'Nabana abakwa Kushi bali ni Sela na Habila na Sabata na Rama na Sabteka. Kabili abana
abakwa Raama bali ni Sheba na Dedani.’Kabili Kushi ewafyele Nimurode. Ena ewbalilepo ukuba uwa maka pa calo. °Ena
ali ni fuundi uwakosa ku menso yakwa Yahweh. eco balandile ati, "kwati ni Nimrode, fundi uwakosa ku menso yakwa
Yahweh." "Kabili imisuumba intu atampilepo ukuteka musumba wa Babele nowa Ereke nowa Akadi nowa Kalne, iyi

misumba yonse yali mu calo ca Shinari."Elyo alifuminemo muli cilya cine calo, aile ku Asiria no kuyatampa ukukuula
umusumba wa Ninebe nowa Rehoboti-iri no musumba wa Kala. “Elyo pakati ka musumba wa Ninebe na Kala akulilepo
umusumba wa Resene uyu ewali emusumba ukalamba. °Elyo Misraimu afyele Ludimu na Anamimu na Lehabimu na
Nafituhimu, na Patrusimu na Kasluhimu (umwaatuntwike aba pelisiti), na Kafitorimu.”*Kabili Kanaani afyele Sidone
ewali ebeli elyo pakonka Hete, °elo nomwina Amore Yebusi no mwina Gegashi, "no mwina Hibi no mwaina Arki no
mwina Sini, *nomwina Aaradi no mwina Semari no mwina Hamati elyo panuma ulupwa lonse ulwabena Kanaani Iwali
pasangene."Eico kanshi umumpaka wabena Kanaani wafumine ku Sidoni ukuyafika ku Gerari, mupepi na ku Gasa,
wayapela na ku Sodoma, mupepi n a ku Lasha. “’Aba ebana abaume abakwa Hamu, ukulingana ne ndupwa shabo,
mufyalo, mu mitundu yabo.”Kabilik kuli Shemu, icikolwe cabana bonse abakwa Ebere umukulu pali Yafete, nako
kwalifyelwe abana. “Abana abo Shemu afyele bali ni Flamu na Ashuri na Arpakishadi na Ludi na Aramu. *Nabana
abaume abakwa Aramu bali ni Usi na Huli na Getere na Mashi.”Kabili Arpakishadi afyele Shela, na Shela nao afyele
Ebere. “Kabili kuli Ebere kwalifyelwe abana abaume babili. Umo ali ni Pelege, pantu mu nshiku shakwe abantu
balisalangene; ne shina lyakwa munyina ali ni Yoktani.”’Na Yortani afyele Almodadi na Shelefu na Hasari mabete na Yera,
“na Hadoramu na Usali na Dikla, *na Obali na Abimaele na Sheba, *na Ofiri na Habila na Yobabu; aba bonse ebali abana
bakwa Yoktani.”Bena baleikala mu ncende ya mumpili iya ku kabanga, ukutula ku Mesha ukuyafika na ku Sefari. *’Aba
nabo ebali abana abaume abakwa Shemu umwabelele indupwa shabo, mufyalo fyabo fyonse, mu mitundu yabo.*Ishi
endupwa shabana abaume abakwa Nao, efyali imfyalwa shabo, mu mitundu yabo, kabili ukutula pali aba epapatukanine
imitundu pali cino calo ilyo mulamba apwile.

Chapter 11

'Nomba pa calo ponsefye balelandafye ululimi lumo elyo na mashiwi nayo balebomfya yamo yene. “Ilyo baleya
ukulungama ku kabanga basukwa bayasanga impanga iyalingana mu calo cabena Shinari, apo pene no kwikala epo
baikala.’Elyo balambaula uwebati, "Aleni! Natutame amatafwali no koca toce injelwa" kanshi amatafwali eyo balekulila
mucifulo ca kubomfya amabwe elyo na manenekela eyali endaka. ‘Elyo balandile ati, "aleni natukulile fwebene
umusumba no lupungu ulutali ulwakwbati lukayefika na ku muulu, kabili pakwebati twikasalanganina pano pa calo
ponse."’Lelo Yahweh nao epa kutelemuka pakati ayemona umusumba no lupungu ulo balekuula. *Elo Yahweh alandile
ati, " Moneni! aba bantu bali abaikatana elo kabili balelandafye ululimi lumo, nomba kabili moneni fintu batampa
ukucita. Nomba tapakabe nangula cimo ico bakafilwa ukucita. 'Aleni nomba iseni, natutelemuke tuye bafulunganya
ululimi lwabo pakwebati pelaba umuntu uwakumfwa ululimi luntu umunankwe alelanda."*Kanshi Yahweh nao
epakubasalanganishisha pa calo ponse, nabo basukwa baleka no ku kuula umusumba. °Eco palya pene painikilwe ati
Babele, pantu epo Yahweh abafulunganishishe ululimi lwa pano calo ponse, kabli Yahweh alibasalanganishishe pano calo
ponse.’Aba ebo Shemu afyele. Panuma ya myaka ibili iya mulamba elyo Shemu afyele Arpakishadi ninshi ali ne myaka
umwanda umo. 'Napeka panuma ya kufyala Arpakishadi, Shemu alikele imyaka imyanda isano, elyo alifyele abana
abaume nabana abanakashi.”Lintu Arpakishadi ali ne myaka amakumi yatatu naisano, elyo afyele Shela. “Kabili
panuma ya kufyala Shela, Arpakishadi alikele imyaka imyanda ine naitatu. Napeka alifyele abana nabambi abaume
nabanakashi.”Ilintu Shela ali ne myaka amakumi yatatu, elyo afyele Ebere. “Kabili panuma yakufyala Ebere, Shela aikele
imyaka imyanda ine naitatu elyo napeka alifyele abana abaume nabana abanakashi.°Kabili ilintu Ebere ali ne myaka
amakumi yatatu naine, elyo afyele Pelegi. "Kabili panuma yakufyala Pelegi, Ebere alikele imyaka imyanda ine na
makumi yatatu. Napeka alifyele abana nabambi abana abaume nabana abanakashi.Lintu Pelegi ali ne myaka amakumi
yatatu elyo afyele Reu. “Kabili panuma yakufyala Reu, Pelegi alikele imyaka imyanda ibili na pabula, elyo napeka alifyele
abana abaume nabana abanakashi.”’Lintu Reu ali ne myaka amakumi yatatu na ibili, elyo afyele Serugi. *Kabili panuma
ya kufyala Serugi, Reu alikele imyaka imyanda ibili na cine lubali. Kabili napeka alifyele abana abaume nabambi
nabanakashi.”Kabili ilyo Serugi ali ne myaka amakumi yatatu, elyo afyele Nahore. “Kabili panuma yakufyala Nahore,
Serugi alikele imyaka imyanda ibili, kabili napeka alifyele abana abaume nabana abanakashi.”’Lintu Nahore ali ne
myaka amakumi yabili na pabula, elyo afyele Tera. “Kabili panuma yakufyala Tera, Nahore alikele imyaka umwanda
umo na makumi pabula. Kabili napeka alifyele abana abaume nabana abanakashi. “Lintu Tera ali e myaka amakumi
cine lubali, elyo afyele Abrahamu, Nahore, elyo na Harani.”Nomba aba ebafyelwe muli Trea. Tera ewafyele Abrahamu,
Nahore, na Harani, kabili Harani ewafyele Loti. “Kabili panuma, Harani alifwile llintu ali na wishi Tera mu Uri mu calo
umo afyalilwe, mu musumba uwabena Kaldi.”Kabili Abrahamu na Nahore aba bonse babili balyupile. Abrahamu aupile
Sarai eshina lya mukashi, elyo Nahore nao aupile Milika eshina lya mukashi, uyu wine Harani ewafyele Milika na Isska.
*Nomba Sarai ena tafyelepo umwana; pantu ali ni ng'umba.”Elyo Tera alipiitile Abramu umwana wakwe umwaume na
Loti umwinshikulu wakwe, umwana umwaume uwakwa Harani, na Sarai nafyala umukashi wakwa Abramu umwana
wakwe, elyo bonse pamo baile nankwe mu calo ca Kenani bafuma mu Uri mu musumba wa bena Kaldi. *Nomba lintu
bailefika ku Harani kulya kwine eko baile ikala. Lintu Tera ali ne myaka imyanda ibili naisano elyo Tera afwile mu
Harani.

Chapter 12

'Kabili Yahweh alyebele Abramu ati, "Fumamo mu calo cobe na muli balupwa lobe naba mung'anda yakwa wiso, uleya

Page 8 0f 439 generated on Wed Apr 30 21:18:54 2025



Chapter 13

ku calo ico ndi no ku kulanga. °Ndi nokulenga ukuti ukabe umushobo uukulu kabili ndi no ku kupaala, kabili ndi no
kulenga ukuti ishina lyobe likalumbuke; na webo uli no kuba ipalo kuli bambi. *Kabili Ndi no kukupala abakupala, kabili
na onse uukalakulapisha nkamulapisha, kabili muli webo emo abantu bonse bali no kupalilwa."*Kabili Abamu nao aliile
ukulingana nefyo Yahweh amwebele, na Loti nao alile nankwe. Ninshi Abramu ali e myaka amakumi cine lubali na isano
ilyo afunime ku Harani. °Flyo Abramu apitiile umukashi wakwe Sarai na Loti umwana umwaume uwakwa munyina.
Bapiitile ne fyuma fyonse fintu banonkele na babomfi babo abo bakwete mu Harani, kabili balimine ukulaya ku calo ca
Kenani, kabiliefyo baile fika mu calo ca Kenani.’Kabili Abramu ailepitilila muli cilya calo aya ku Shekemu, mupepi ne
fimuti ifikulu ifya kwa More. Pali ilya inshita ninshi aneba Kenani ebaleikala muli cilya calo. 'Nomba Yahweh
alimonekele kuli Abramu no ku mwebaati, "Ndinokupeela ici calo ku bufyashi bobe." Elyo akuulile Yahweh icipailo
uwamumonekele palya pene.’Elyo panuma , alifumine kulya no kuya kulya ku ncende yaku mpili iya belele lubali ku
kabanga aka ku Betele. No kuyatanika itenti lyakwe pakati, kwisamba ekwabelele umusumba wa Betele, elyo ku kabanga
ekwabelele umusumba wa Ai. Kabili kulya kwine ali kuliileko Yahweh icipailo no kutampa ukulalilila peshina lyakwa
Yahweh. *Kabili Abramu alimine atwalilile no bulendo alaya alungama na ku Negebu.”"Nomba mu calo mwaliponene
icipowe, elyo Abramu alimine aile ku Egypti eko aile ikla kwati mweni, pantu mu calo icipowe calikulile sana. “Nomba
lintu alifye mupepi no kwingila mu Egypti, elyo alandile ku mukashi wakwe Sarai ati, "Nalishiba ukwebati webo uli
mwanakashi umusuma sana. “Lintu abena Egypti baleya kumona, baleyalanda ati, "uyu mukashi wakwe, elyo nebo
balino kunjipaya, lelo webo tabakakwipaye. “Ulande kuli bena ati, "ulinkashi yandi, epakwebati ifintu fiwame kuli nebo
pamulandu obe, pakwebati imbe no bumi pamulandu obe."“Nomba ilintufye Abramu afikile mu Egypti abena Egypti bali
mu mwene ukuti uyu mwanakashi untu wawama sana. “*Lintu bacilolol bakwa Farao nba mu mwene baile
mukulatakisha ukuwama kuli Farao, elyo baisa mupiita bamutwala na kuli FVarao ku cipango. "Farao ao alicitile
icawama kuli Abramu pamulandu wakwa Srai, elyo aishile kwata imikook, ne ng'ombe, ne ne mpunda, nababomfi
aabaume nababomfi abanakashi ne mpunda ishikota elyo ne ngamila.""Lelo Yahweh aliletele Farao nabali mung'anda mu
mwakwe amalwele ayabipa sana pa mulandu wakwa Sarai, umukashi wakwa Abramu. “Elyo Farao akutile Abramu no
kumwipusha ati, "Cinshi cintu wacita kuli nebo? cinshi cintu ushanjebele ukwebati mukashi obe? “Cinshi cintu walandile
ati, 'Ninkashi yandi, icakwebati kwashele kwempe nga nalimubulile ukuti abe umukashi wandi? Eico kanshi buula
umukashi obe uyu. Mupiite kabiyeni." “Awe Farao alifumishe icipope pa bantu bakwe palwa kwa Abramu, nabo
balimushindike Abramu no mukashi wakwe na fyonse fintu akwete.

Chapter 13

"Abramu aimine ukufuma ku Egypti no kuya ku Negevi, ena, umukashi wakwe, nafyonse fintu akwete. Loti naena aile
nabo. “Nomba Abramu ali uwaninka mu fitekwa, mu silvere na mu golde.’Akonkenyepo pabulendo bwakwe ukufuma k
Negevi ukuya ku Betheli, ku ncende uko inteti lyakwe lyali intanshi, pakati ka Betheli na Ali. *Aile ku ncende uko akulile
icintamba intanshi. Uko aitile peshina lya kwa Yawe."Nomba Loti, uwaleenda na Abramu, alikwete no mukuni, ibumba
lya ng'ombe, ne tenti. *Icalo tacali cakubatungilila bonse ukwikala pamo pene, pantu ifyuma bakwete fyali ifingi sana,
pali ico teti bekale pamo. 'Kwaishileba no kupusana pakati kabakacema aba kwa Abramu naba kacema bakwa Loti.
Abena Canani na bena Pelizzite baleikala mu calo pali ilya nshita.’Abramu asosele kuli Loti, "Leka kwikaba ulubuli pakati
kobe nanebo, napakati kaba cemi bobe naba cemi bandi; panuma ya fyonse, tulibamo bene. °Tali calo conse instanshi
yobe? konkanyapo nokuitalusha wemwine kuli nebo. nga cakuti waya kukuso, nkaya kukulyo. Nangu nga waya kukulyo,
nkaya kukuso."“Loti aloleshe no kumona incende iyapabuka iyakwa Yodani yali iyatapililwa yonse no kufika ku Zoari,
kwati libala lya kwa Yawe, kwati calo ca Egypti. Iyali iyantanshi Yawe talaonaula Sondoma na Gomorra. "Loti aisalile
umwine incende yapabuka iya Yodani no kuya ku kabanga, no lupwalwalitalwishe ukufuma kuba nankwe.*Abramu
aikele mu calo ca Canani, na Loti aikele muli iyo misumba yancende yapabuka. Abikile itenti lyakwe ukutali na Sodoma.
“Abantu ba mu Sodoma bali ababembu kuli Yawe.*Yawe asosele kuli Abramu panuma Loti nafuma kuli ena, "Lolesha
incende uko wiminine kukapinda kakukuso, na kumasamba, kukabanga, na kukapinda ka kukulyo. “Ifi fyalo fyonse fintu
mumwene,nkamipela na kumfylwa shenu umuyayaya.”"Nkapanga imfwalwa shenu ukufulilako ngo lukungu lwa
pesonde, nga kuti umuntu apenda ulukungu lwa pesonde, nefyalwa shenu kuti shapendwa. "Ima, enda mubutali na
mubukulu bwa calo, efyonkapela kuli mwebo." *Kabili Abramu abulile inteti lyakwe, no kwisa mukwikala ku cimuti ca
Mamre, icali mu Hebroni, kulya kwine kwakulilwe icintamba kuli Yawe.

Chapter 14

'Nomba muli shilya nshiku Amuraferle, imfumu ya ku Shinari, Arioke imfumu yaku Elasari, Kedola omere imfumu ya
Elamu na Tidali imfumu yaku Goimu, “baile mukulalwisha Bere imfumu yaku Sodoma, na Besha imfumu yaku Gomora,
Shinabu imfumu yaku Adima, na Sheme bere imfumu yaku Shebaima, elo e imfumu yaku Bela (ekwebati Soari).’Aba
bonse baumene akapi pamo no kuya mu mpanga iyalingana iya Sidimu, ku mu mana wa mucele. ‘Mu myaka ikumi limo
naibili ishi sha mfumu shaletekwa na Kedolaomere, nomba mu mwaka uwalenga ikumi limo naitatu shali mupondokele.
°Kabili mu mwaka uwalengele ikumi limo naine emo Kedalaomere pamo ne mfumu shintu ali nasho, baliile no kuya
mukucimfya abenaRefaimu ku Ashiterote kanaimu, na bena Susi ku Hamu, na bena Emi ku shabe Kkiriataimu, °elyo na
bena Hore abali mulupili Iwabo ulwa Seili, ukuya fikafye na ku Eluparani, umusumba uwabelele mu matololo.’Elyo baya

Chapter 15

bweluluka, no kwisa ku Ene mishipati ( ekwebati Kadeshe) kabili baya cimfya ne calo conse ica bena Amaleke, na bena
Amoli abaleikala mu Hasasoni Tamali. "Nomba imfumu ya ku Sodoma yalimine yaaya ne mfumu yaku Gomora ne mfumu
yaku Adama ne mfumu yaku Seboimu, ne mfumu yaku Bela (ekwebati Soari) nabo bali ipekenye ukuyalwa nabo mu
mpanga iyalingana iya Sidimu, *balelwa na Kedorelaomere imfumu iya ku Elamu na Tida imfumu iya ku Goimu na
Amurafere imfumu iya ku Shinani na Arioke imfumu iyaku Elasari; Ishi ishamfumu shine shaile mukulisha ishamfumu
shisano.”Nomba muli ilya mpanga iyalingana iya Sidimu mwali ifilindi ifingi sana umo muntu baleimba amanenekela;
ilyo imfumu yaku Sodoma ne mfumu iyaku Gomora shafulumwike shaile shileponena muli ifyo fine filindi. Lelo shimbi
ishapuswike shena shafulumukile ku mpili. "Nomba abacimfishe epakupiita ifyuma fyonse ifya bena Sodoma ne fya
bena Gomora ne fya kulya fyabo fyonse no kuya baya. “Kabili bapiitile kumo na Lote umwana wakwa munyina wakwa
Abrahamu pamo ne fipe fyakwe o kuya baya. Pali ilya nshita ninshi aleikala mu Sodoma."’Elyo nomba, kwaishile umuntu
uwapuswike aisa shimikilako Abramu umu Hibulu ifyacitike. Pali ilya nshita ninshi Abramu aleikala mupepi ne fimuti
ifikulu ifya kwa Mamure umwina Amoli, munyina wakwa Eshekole kabili munyina wakwa Anele; elyo aba bonse
ebapangene ukulayafwana na Abramu. “Lintu Abramu aumfwile ukwebati lupwa lwakwe naba mupiita mubusha. Nao
Abramu alimishe ababomfi bakwe abasambilishiwa ukulwa, abali imyanda itatu ne kumi limo na cine konse konse
abafyalilwe mu ng'anda yakwe, bakonka ne shisha mfumu panuma no kuya shisangila ku Dani.”Kabili mu nshita
yabushiku alyakenye abantu bakwe. Elyo ena pamo na bantu bakwe, balilwishishe ishi shamfumu, bali bacimfishe no
kubakonka panuma ukuyafika na ku musumba wa Hoba, uwabela kukapinda ka kukuso aka ku Damaseke.
“Alipokolwele ne fyuma fyonse fintu bapiitile elo abwesha na Loti lupwa lwakwe ne fyuma fyakwe pamo nabanakashi
elo na bantu bakwe."Lintu Abramu alebweluluka mu kucimfya imfumu Kedorelaomere ne shamfumu shintu ali nasho,
mu mpanga iyalingana iya shabe (ekwebati nimpanga iyalingana iya mfumu) imfumu yaku Sodoma yaishile kuku
musengelela. *Kabili Melikisedeki imfumu iya ku Salemu alimuletele umukate no mwangashi, kabili ena ali ni
shimapepo uwakwa Lesa uwapulamo.”Awee alimupalile no kulanda ati, "Apalwe Abramu umuntu wakwa Lesa
uwapulamo, uwapangile umuulu ne calo. “’Kabili acindikwe Lesa uwapulamo, uwakupela abalwani mu minwe
yobe.""Elyo imfumu iyaku Sodoma yaebele Abramu ati, "abantu bena mbwesesha, lelo ifintu fyonse fintu upiitile piita
fyobe." *Nomba Abramu aebele imfumu yaku Sodoma ati, "Naimya amaboko yandi kuli Yahweh Lesa no kulapa
kuwapulamo uwapangile umuulu ne calo, “Emukutila pafintu fyobe fyonse nebo nshakabulepo icintu nnangula cimo,
nangulafye bushishi nangula ni ntambo shapansapato shobe, pakwebati wikalanda ati, "Ninebo nalenga ukuti Abramu
abe umukankala.' “Nebo nshabulepo nangula cimo limbi kanofye fintu abalumendo baliile kale, no kwakanyapo abantu
abotwaile nabo, Anere, Eshikoli na mamure bena bali no kubulapo. Leka babuulepo bapiite."

Chapter 15

'Panuma yaifi fintu ishiwi lyakwa Yahweh ly ishile kuli Abramu muciloto, lyalandile, Wilatina, Abramu! Ninebo
icakufisamamo cobe kabili icilambu cobe icikulu.” Abramu alandile ati, "shikulu Yahweh, ninshi mwalampeela, pantu
nakonkanyapofye uwabula umwana, kabili umusha uukapyana ing'anda yandi ni Eliezere uwaku Damaseke?" *Abramu
alandile ati Apo tamwampeela ubufyashi,moneni, uukafyalwa mung'anda mwandi eukampyana!"*Kabili, moneni,ishiwi
lyakwa Yahweh lyaisa kuli ena, lyalandile ati, "Uyu muntu takabe impyani yobe ; kano umo uukesa ukufuma kumubili